
Innstilling til Stortinget 
fra kommunal- og forvaltningskomiteen 

Innstilling fra kommunal- og forvaltningskomiteen
om samtykke til godkjenning av avgjerd i EØS-
komiteen nr. 41/2006 av 10. mars 2006 om innlem-
ming i EØS-avtala av EU-programmet IDABC

Til Stortinget

SAMMENDRAG
Ved avgjerd i EØS-komiteen nr. 41/2006 av 10. mars

2006 vart protokoll 31 i EØS-avtala om samarbeid på
særskilde område utanfor dei fire fridommane endra til
å omfatte europaparlaments- og rådsavgjerd nr. 2004/
387 om samverkande yting av felleseuropeiske elektro-
niske offentlege tenester til offentlege forvaltingar,
føretak og borgarar (IDABC-programmet, Interopera-
ble Delivery of pan-European eGovernment Services
to Public Administrations, Businesses and Citizens).

IDABC-programmet er det tredje i rekkja av EUs
IDA-program. Noreg har òg teke del i dei to føregå-
ande programma. Tidlegare IDA-program er vortne
evaluerte og framheva som nokre av EUs mest vel-
lukka program. Det er ønskjeleg at dei gode resultata
vert vidareførde og nytta om att på nye område med
IDABC. Målet for programmet er å identifisere, støtte
og fremje utvikling og etablering av felleseuropeiske
offentlege tenester (e-forvaltingstenester) og underlig-
gjande infrastruktur som kan verke på tvers av lande-
grensene i Europa.

I IDABC-programmet vert det lagt opp til å fjerne
hindringar for elektronisk kommunikasjon mellom
offentlege styresmakter på alle nivå, i tillegg til mellom
verksemder og borgarar. Det er venta at dette skal med-
verke til å betre vilkåra for næringslivet i Europa og
dermed redusere dei administrative byrdene og
avgrense byråkratiet. I programmet vert det lagt til
grunn at betra yting av e-forvaltingstenester gjer det
mogleg for verksemder og borgarar å kommunisere

aktivt med offentlege styresmakter utan å ha IT-dugleik
eller kunnskap om korleis offentlege styresmakter er
organiserte på førehand.

Norsk deltaking i programmet opnar for at norske
sektorstyresmakter kan utnytte felles telematikkløysin-
gar på lik linje med EUs eigne medlemmer, utan til-
leggskostnader eller meiradministrasjon. 

Kommisjonen utarbeidar eit rullerande arbeidspro-
gram for prosjekta i programmet.

Representantar frå medlemsstatane hjelper Kommi-
sjonen med styringa av programmet gjennom ein for-
valtingskomité (Pan-European eGovernment Servi-
ces). EØS-EFTA-statane vil få ta del som observatørar
i denne komiteen.

Fornyings- og administrasjonsdepartementet vil ha
koordineringsrollen for IDABC.

Den totale kostnadsramma for IDABC i perioden
2005-2009 er 148,7 mill. euro, dvs. gjennomsnittleg
29,74 mill. euro per år. Noregs del vil vere om lag 19,6
mill. kroner, dvs. vel 5 mill. kroner per år. I tillegg kjem
utgifter til administrative kostnader og nasjonale opp-
følgingsaktivitetar. Dei samla årlege kostnadene vert
dermed rekna til å vere om lag 6 mill. kroner.

Deltaking i programmet vil ikkje føre til krav om
endringar i norsk regelverk.

Fornyings- og administrasjonsdepartementet viser til
at EU-programmet IDABC vil vere eit sentralt verke-
middel for realisering av handlingsplanen i 2010 og
andre informasjonssamfunnsspørsmål. Noreg tek del i
EUs målsettingar for IT-politiske aktivitetar og difor er
det Fornyings- og administrasjonsdepartementet si
oppfatning at Noreg vil kunne ha stor nytte av å ta del
i programmet. Noreg vil difor ha mykje å vinne gjen-
nom eit tettare europeisk samarbeid.

MERKNADER OG TILRÅDING
K o m i t e e n ,  m e d l e m m e n e  f r a  A r b e i d e r -

p a r t i e t ,  l e d e r e n  D a g  T e r j e  A n d e r s e n ,
T o r e  H a g e b a k k e n ,  S a e r a  K h a n ,  I n g e r

L ø i t e  o g  A r i l d  S t o k k a n - G r a n d e ,  f r a
F r e m s k r i t t s p a r t i e t ,  P e r - W i l l y  A m u n d s e n ,
Å g e  S t a r h e i m  o g  I b  T h o m s e n ,  f r a  H ø y r e ,
K a r i  L i s e  H o l m b e r g  o g  B e n t  H ø i e ,  f r a
S o s i a l i s t i s k  V e n s t r e p a r t i ,  G e i r - K e t i l
H a n s e n ,  f r a  K r i s t e l i g  F o l k e p a r t i ,  B j ø r g
T ø r r e s d a l ,  f r a  S e n t e r p a r t i e t ,  T r y g v e
S l a g s v o l d  V e d u m ,  o g  f r a  V e n s t r e ,  V e r a
L y s k l æ t t , har ingen merknader til forslaget i propo-
sisjonen. 

Komiteens utkast til innstilling ble 9. mai 2006 fore-
lagt utenrikskomiteen til uttalelse. Utenrikskomiteen
meddelte 10. mai 2006 at den ikke har merknader.

K o m i t e e n  viser til proposisjonen og rår Stortinget
til å gjøre slikt

v e d t a k :

Stortinget samtykker til godkjenning av avgjerd i
EØS-komiteen nr. 41/2006 av 10. mars 2006 om inn-
lemming i EØS-avtala av EU-programmet IDABC.

Oslo, i kommunal- og forvaltningskomiteen, den 16. mai 2006 

Dag Terje Andersen
leder

Inger Løite
ordfører

